
২
নাট্য-বিকার।



তার পর যখন আমি অর্থাৎ ভীমসেন ফের হাঁকাহাঁকি করবো, তখন তোরা পালাবার যোগাড় করবি, বুঝলি?

 ৩য় ভৃত্য। কোন দিকে, যেদিকে উনুনে আগুণ?

 দিগ। আঃ, এ বেটা আবার দ্বিগুণ জালাতন কল্লে!

 নেপথ্যে হরিশ। দিগ্মে!

 দিগ। আজ্ঞে যাই। দেখ, মনে থাকে যেন।

 ১ম ভৃত্য। আচ্ছা দাদা, সেই আগুণে বেগুন পোড়ালে হয় না?

 দিগ। ওরে—

 নেপথ্যে হরিশ। দিগ্মে!

 দিগ। আজ্ঞে যাই।—তুই গ্রন্থকারের গুণাগুণ কি বুঝবি? যা যা বল্লুম, ঠিক মনে থাকে যেন।

 নেপথ্যে হরিশ। দিগ্মে!

 দিগ। আঃ! আজ্ঞে যাই। খবরদার, আমি গদা হাতে করে না ডাকলে কেউ চেয়ে দেখবিনি, আমি বল্লে তবে—

 নেপথ্যে হরিশ। ওরে দিগ্মে! বেটা মরেছে নাকি?

 দিগ। অজ্ঞে যাই—উঠবি, দাড়া, আসছি।


[প্রস্থান।

Canst thou not minister to a mind diseased?

::::::::::::Macbeth.

দ্বিতীয় দৃশ্য—কক্ষ।

রোগ নির্ণয়।

(রমেন্দ্র ও দিগম্বরের প্রবেশ)

 দিগ। মহারাজ! অভিবাদন করি।

 রমেন্দ্র। (স্বগতঃ) এ বেটা বলে কি?

